
ABSTRAK 

Jejantas merupakan satu kemudahan yang disediakan untuk tujuan memudahkan para pejalan 

kaki melintas jalan raya. Sebelum sesebuah jejantas dibina disesuatu kawasan, beberapa 

kriteria perlu dilalui bagi memastikan perletakan sesebuah jejantas itu adalah bersesuaian dan 

dapat dimanfaatkan sepenuhnya. 

Sejak kebelakangan ini ada beberapa pihak yang meragui tentang kesesuaian perletakan 

sesebuah jejantas. Ianya dipertikaikan kerana sejak kebelakangan ini juga tahap penggunaan 

sesebuah jejantas semakin menurun. Justeru itu perlu dibuat kajian bagi mengenalpasti tahap 

kesesuaian perletakan sesebuah jejantas dan sejauh mana keberkesanannya kepada pejalan-

pejalan kaki yang melintas. Faktor-faktor serta sebab-sebab mengapa pejalan kaki tidak 

menggunakan jejantas yang disediakan juga perlu diketahui bagi tujuan untuk meningkatkan 

tahap penggunaannya. 

Di dalam kajian ini beberapa faktor dan kriteria penyediaan sesebuah jejantas akan dinyatakan 

serta faktor mengapa pejalan kaki tidak menggunakan jejantas semasa melintas. Dengan ini 

kesesuaian dan keberkesanan perletakan sesebuah jejantas akan dapat dikenalpasti. 

